ეკონომიკური თანამშრომლობის ერთობლივი სამთავრობათშორისი კომისიის მე–5 სხდომის მემორანდუმი
2015 წლის  . . . . . . . . –ს თეირანში გაიმართა ეკონომიკური, სავაჭრო, სამეცნიერო, და ტექნიკური თანამშრომლობის ერთობლივი სამთავრობათშორისი კომისიის სხდომა, ირანის ისლამურ რესპუბლიკასა და საქართველოს შორის. ერთობლივი სამთავრობათშორისი კომისიის ფარგლებში ირანის ისლამური რესპუბლიკის კოოპერაციის, შრომისა და სოციალური კეთილდღეობის მინისტრის ბ–ნ ალი რაბიისა და საქართველოს ეკონომიკისა და მდგრადი განვითარების მინისტრის, საქართველოს ვიცეპრემიერის ბ–ნ გიორგი კვირიკაშვილის მიერ ხელმოწერილი იქნა ურთიერთგაგების მემორანდუმი. 
სხდომის ფარგლებში ექსპერტთა ხუთი კომიტეტი განიხილავს შესაბამის სამუშაო პროგრამას. 

1. ენერგეტიკისა და მრეწველობის კომიტეტი

ა)  ენერგეტიკა 
– ირანის ისლამური რესპუბლიკა და საქართველო ესწრაფვიან თანამშრომლობის განვითარებას ირანიდან ევროპის მიმართულებით ბუნებრივი გაზის ტრანზიტის სფეროში აზერბაიჯანის ან სომხეთის გავლით. ერთობლივი სამთავრობათშორისო კომისიის მუშაობის მანძილზე ირანის ნავთობისა და საქართველოს ენერგეტიკის სამინისტროების წარმომადგენლები განიხილავენ ირან–საქართველოს შორის გაზსადენის მშენებლობის საკითხს სომხეთისა და აზერბაიჯანის გავლით, ბუნებრივი გაზის სვოპის სქემას სომხეთთან და რუსეთთან თანამშრომლობის გზით,   აღნიშნულ პროექტში სხვა სახელმწიფოების მონაწილეობასა და აგრეთვე ირანული გაზის საქართველოში ტრანზიტის ტექნიკურ დეტალებს. 
–  მხარეები განიხილავენ  ირანის გაზის ნაციონალური კომპანიის მიმართ საქართველოს ფინანსთა სამინისტროს დავალიანების რესტრუქტურიზაციის საკითხს, რომელიც შეადგენს 12,8 მილიონ დოლარს. ირანის ნავთობის სამინისტრო გამოთქვამს მზადყოფნას საქართველოში ბუნებრივი აიაირს გაყიდვასთან და გადახდის პირობების დადგენასთან დაკავშირებით. 
– გარდა ამისა, ირანისა და საქართველოს ენერგეტიკის სამინისტროების წარმომადგენლების მიერ განხილული იქნება ელექტრო ენერგეტიკის სფეროში თანამშრომლობის პროექტები, მათ შორის ორ ქვეყანას შორის ელექტროენერგიის გაყიდვა და გაცვლა. ამ მიმართულებით შეიქმნება ორი უწყების წარმომადგენელთა სამუშაო ჯგუფი, რომელიც მოამზადებს ორი ქვეყნის შესაბამისი პროფილის კომპანიების თანამშრომლობისა და შესაბამისი შეთანხმებების გაფორმების  ნიადაგს. 

– ირანისა და საქართველოს ენერგეტიკის სამინისტროების წარმომადგენლების მიერ განხილული იქნება საქართველოში არსებული ჰიდროელექტროსადგურების რეაბილიტაციის, ახალი ჰესების და  ელექტროგადამცემებისა და მაღალი ძაბვის სადგურების მშენებლობაში ირანის ტექნიკურ–საინჟინრო კომპანიების მონაწილეობისა და ამ მიმართულებით შესაბამისი ფინანსური და ლოჯისტიკური შეღავათების გამოყოფის საკითხი. 
– ირანის ისლამური რესპუბლიკა დაინტერესებულია მდინარე მტკვრის ან დასავლეთ საქართველოს სხვა მდინარეების წყლის გატანით ირანში ყველაზე მოსახერხებელი მარშრუტით. ამასთან დაკავშირებით ირანის ენერგეტიკისა და საქართველოს ენერგეტიკის და გარემოს დაცვის სამინისტროების წარმომადგენლები ერთობლივი კომისიის ფარგლებში გამართავენ მოლაპარაკებებს შესაბამისი შეთანხმებების მისაღწევად და ერთობლივი კომპანიის შესაქმელად ტექნიკური კვლევებისა და შესაძლებლობების განხილვის მიზნით. 
ბ) მრეწველობა
– ირანულმა მხარე გამოთქვამს დაინტერესებას ტექნიკური და საინჟინრო დახმარების გასაწევად, სამრეწველო ცენტრებისა და ქარხნების დაარსებისათვის საქართველოში,  მათ შორის ახალი საწარმო ხაზების მონტაჟის, ექსპლოატაციაში გაშვების და მოქმედი საწარმოების რეაბილიტაციის კუთხით. რამდენადაც ამჟამად საქართველოს მიერ  გამოცხადებულ ტენდერებში ირანულ კომპანიებს ორ ქვეყანას შორის საბანკო ურთიერთობის არ არსებობის გამო არ შეუძლიათ ყველა სატენდერო დოკუმენტის წარმოდგენა, მხარეები განიხილავენ და შეიმუშავებენ ისეთ მექანიზმებს, რომლითაც შესაძლებელი გახდება ირანული კომპანიების სრულყოფილი მონაწილეობა  ტენდერებში. 

– ქართული მხარე გამოთქვამს მზადყოფნას  ქართული კომპანიების წასახალისებლად ირანში ფერომანგანუმისა და  ფეროსილიციუმის საწარმო ქარხნების დაარსების მიზნით.  ამისათვის ირანული მხარე მოამზადებს  შესაბამის პირობებს.  ირანის მრეწველობის, ვაჭრობისა და მადნეულის  და საქართველოს ეკონომიკისა და მდგრადი განვითარების სამინისტროს წარმომადგენლები განიხილავენ ირანული კომპანიების მონაწილეობის საკითხს  საქართველოში წიაღისეულის შესწავლისა და მოპოვების საქმეში. 
– ირანული მხარე გამოთქვამს მზადყოფნას  საქართველოში განახორციელოს  ცემენტის, ფოლადის, სპილენძისა და ალუმინის წარმოების პროექტები. ირანის მრეწველობის, ვაჭრობისა და მადნეულის  და საქართველოს ეკონომიკისა და მდგრადი განვითარების სამინისტროს წარმომადგენლები განიხილავენ საქართველოს მთავრობის მიერ აღნიშნული პროექტების ფინანსური მხარდაჭერის პირობებს და აღნიშნულ პროექტებში ირანული კომპანიების ინვესტიციების შესაძლებლობას. 

– ქართული მხარე გამოთქვამს მზადყოფნას ირანული კომპანიების ინვესტიციით ხელი შეუწყოს საქართველოში სამკურნალო მედიკამენტების (ადამიანებისა და ცხოველებისათვის) და ვაქცინების, სამკურნალო მცენარეებისა და შესაფუთი მასალების წარმოებას და მათ შემდგომ რეალიზაციას მსოფლიოს ბაზრებზე. 

– ქართული მხარე ასევე მზადაა მოამზადოს სათანადო პირობები ირანული მხარის მონაწილეობისათვის  საქართველოში ნავთობგადამამუშავებელი, ნავთობქიმიური პროდუქციის, ბიტუმისა და სხვა ნავთობპროდუქტების საწარმო ქარხნების მშენებლობაში. 
გ) სოფლის მეურნეობა

– ირანულმა მხარემ გამოთქვა მზადყოფნა სათანადო წამახალისებელი პირობები შეუქმნას ირანულ კომპანიებს, ირანის სოფლის მეურნეობის სამინისტროს პროექტში "სასოფლო სამეურნეო პროდუქციის ექსტერიტორიული წარმოება" მონაწილეობისათვის, ხორბლის, ქერისა და სხვა სასოფლო სამეურნეო პროდუქციის წარმოებისათვის საქართველოში. ქართულმა მხარემ გამოთქვა მზადყოფნა ხელი შეუწყოს აღნიშნული პროექტის განხორციელებას და გამოყოს შესაბამისი სასოფლო მიწები (გრძელვადიანი ან საბოლოო შესყიდვის პირობის იჯარით). ირანისა და საქართველოს სოფლის მეურნეობის სამინისტროების წარმომადგენლებმა აღნიშნულ საკითხზე კომისიის ფარგლებში  გამართეს შესაბამისი მოლაპარაკებები. 

– ირანის სოფლის მეურნეობის სამიანისტრო გამოთქვამს მზადყოფნას ვეტერინაარისა და მცენარეთა დაცვის შეთანხმების ხელმოსაწერად. ქართული მხარე სამთავრობათშორისი კომისიის ფარგლებში წარმოადგენს თავის მოსაზრებებსა და წინადადებებს. 
– ირანულმა მხარემ ასევე გამოთქვა მზადყოფნა სოფლის მეურნეობის სფეროში ტექნიკურ–საინჟინრო მომსახურების გაწევასთან დაკავშირებით, სამეურნეო კულტურების მექანიზებულ გაშენების, სასოფლო–სამეურნეო მანქანა დანადგარების წარმოებისა და სხვადასხვა სათესლე ნედლეულის ექსპორტის სფეროებში. ქართული მხარეც შესაბამისად მზადაა შექმნას სათანადო პირობები სასოფლო–სამეურნეო მანქანა დანადგარების წარმოებისათვის და ირანულ მხარეს წარუდგინოს ქვეყნის სოფლის მეურნეობის სექტორის საჭიროებები. 

– ირანული მხარე მზადაა,  სოფლის მეურნეობისა და მეცხოველეობის დარგში კვლევითი თანამშრომლობისთვის, გამოცდილების გაზიარებისა და სპეციალისტთა გაცვლისათვის. ქართულმა მხარემ კომისიის ფარგლებში წარმოადგინა ამ ქვეყნის სოფლის მეურნეობის შესაძლებლობები, თანამშრომლობის სფეროები და საკითხები.

ირანულმა მხარემ გამოთქვა მზადყოფნა გენეტიკური მასალების (სპერმა და გაყინული ემბრიონი) მათ შორის ჰოლშტეინის მერძეული ჯიშის ძროხების ექსპორტის, სპერმისა და ემბრიონის გაყინვის ტექნოლოგიის გაზიარების, ხელოვნური განაყოფიერების და ემბრიონის გადატანის სწავლებების და აგრეთვე საქართველოში სასაკლაოების დაგეგმარებისა და მშენებლობის მიმართულებით თანამშრომლობისთვის. ირანისა და საქართველოს სოფლის მეურნეობის სამინისტროებმა კომისიის ფარგლებში განიხილეს მეცხოველეობის დარგში თანამშრომლობის საკითხები და მიაღწიეს შესაბამის შეთანხმებებს.

2. ტრანსპორტისა და კომუნიკაციების სფეროში თანამშრომლობის კომიტეტი 
ა)  ტრანსპორტი

– მხარეებმა გამოთქვეს მზადყოფნა გააღრმავონ ორმხრივი ტანამშრომლობა ტრანზიტის სფეროში და მოამზადონ შესაბამისი პირობები. ამ მხრივ ირანული მხარე დაინტერესებულია კავკასიის რეგიონიდან და საქართველოდან ევროპისკენ მიმავალი სატრანზიტო დერეფნის ამოქმედებით. ირანის ურბანიზაციისა და გზების და საქართველოს ეკონომიკისა და მდგრადი განვითარების სამინისტროებმა განიხილეს აღნიშნული სატრანზიტო დერეფნის ამოქმედების საკითხები და მიაღწიეს შეთანხმებას. 

–  მხარეებმა აგრეთვე დადებითად შეაფასეს მიმდინარე თანამშრომლობა და შეთანხმდნენ, რომ ტრანზიტის თემასთან დაკავშირებული საკითხებისა და პრობლემების აღმოსაფხვრელად ყოველწლიურად გაიმართოს შერეული სატრანსპორტო კომისიის სხდომა ორივე ქვეყანაში. 

– მზარდი ეკონომიკური თანამშრომლობიდან და ორი ქვეყნის ტრანზიტული შესაძლებლობების მაქსიმალური გამოყენების მნიშვნელობიდან გამომდინარე, მხარეებმა განიხილეს საავტომობილო გადაზიდვების ნებართვების გაუქმების საკითხი.  ირანის ურბანიზაციისა და გზების და საქართველოს ეკონომიკისა და მდგრადი განვითარების სამინისტროები შეთანხმდენ შეიმუშავონ ტრანზიტის სფეროში თანამშრომლობის გაღრმავებისა და ორი ქვეყნის გადამზიდავთა  მუშაობის გაიოლებისათვის საკმარისი პირობები. 

– ქართულმა მხარემ გამოთქვა მზადყოფნა  ხელი შეუწყოს ირანიდან ევროპის მიმართულებით რკინიგზით და ბორანით ფოთისა და ბათუმის ნავსადგურებიდან. ამასთან დაკავშირებით, საქართველოს ეკონომიკისა და მდგრადი განვითარების და ირანის გზებისა და ურბანიზაციის სამინისტროებმა წარმოადგინეს ორი ქვეყნის სატრანზიტო პოტენციალის განვითარების შესაძლებლობები და შეთანხმდნენ აღნიშნული სატრანზიტო ხაზის ამოქმედებაზე. 
–  მხარეებმა განიხილეს ორი ქვეყნის საზღვაო პორტებს შორის  და სავაჭრო ნაოსნობის სფეროში თანამშრომლობის განვითარების შესაძლებლობები.  
–  მხარეები განაახლებენ ორმხრივ შეთანხმებას საავიაციო გადაზიდვებთან დაკავშირებით. მხარეები შეთანხმდნენ რა ორ ქვეყანას შორის საჰაერო მიმოსვლის სიხშირეების ზრდაზე და ექსპერტთა დონეზე გამართული მოლაპარაკებების შემდეგ, ხელი მოაწერეს შესაბამის დოკუმენტებს.  
ბ) კომუნიკაცია და საინფორმაციო ტექნოლოგიები
მხარეები შეთანხმდნენ შემდეგ სფეროებში თანამშრომლობაზე: 
– ოპტიკურ ბოჭკოვანი ინტერნეტის გატანა საქართველოდან ირანში და მისი შემდგომი ტრანზიტი სხვა ქვეყნებში კომპანია კავკასუს ონლაინისა და ირანული მხარის თანამშრომლობით. 

– საფოსტო, კავშირგაბმულობისა და საინფორმაციო ტექნოლოგიების სფეროში გრძელვადიანი თანამშრომლობის მიზნით, ერთობლივი ჯგუფის შექმნა ირანის კომუნიკაციებისა და საინფორმაციო ტექნოლოგიების და საქართველოს ეკონომიკისა და მდგრადი განვითარების სამინისტროების  მიერ  და შესაბამისი მოლაპარაკებების გამართვა კომისიის ფარგლებში. 
– საინფორმაციო და კომუნიკაციების ტექნოლოგიების (ICT) სფეროში  ერთობლივი კვლევების ჩატარება და სასწავლო პროგრამების შემუშავება და საინფორმაციო ტექნოლოგიების (IT) სფეროში გამოცდილებების გაზიარება. 
– გამოცდილების გაზიარება საკანონმდებლო ორგანოებს შორის, ორი ქვეყნის სახელმწიფო და კერძო სტრუქტურების მოთხოვნილებათა განსაზღვრისა და მათ შორის ურთიერთობისათვის. 

– მხარეები შეიმუშავებენ შესაბამის პირობებს ორივე ქვეყანაში კომუნიკაციებისა და საინფორმაციო ტექნოლოგიების სფეროში გამოცხადებულ ტენდერებში და პროექტებში მონაწილეობასთან –  –დაკავშირებით და კომისიის ფარგლებში განიხილავენ მას. 

–  მხარეები ითანამშრომლებენ ერთობლივი სამახსოვრო საფოსტო მარკების გამოცემის, ორი ქვეყნის საფოსტო გზავნილების ტრანზიტისა და ახლებური საფოსტო კავშირისა და მომსახურების სფეროებში. 

3. საბანკო, სავაჭრო და საბაჟო სფეროში თანამშრომლობის კომიტეტი
ა) საკრედიტო და საბანკო თანამშრომლობა
–  ირანის ეკონომიკისა და ფინანსთა სამინისტრო გამოთქვამს მზადყოფნას ორ ქვეყანას შორის ინვესტიციების ურთიერთწახალისებისა და დაცვის შესახებ შეთანხმების გადახედვასა და მუშა ჯგუფის შექმნას,  ქართულ მხარესთან დაზღვევის, საბირჟო, ტექნიკური თანამშრომლობის, ფულის გათეთრებისა და ეკონომიკური და ტექნიკური თანამშრომლობის შესახებ ხუთი შეთანხმების ხელმოსაწერად. საქართველოს ეკონომიკისა და ნდგრადი განვითარების სამინისტროს წარმომადგენლები აღნიშნულთან დაკავშირებით კომისიის ფარგლებში გამართავენ მოლაპარაკებას ირანულ მხარესთან. 
– მხარეებმა ხაზი გაუსვეს საბანკო ურთიერთობის მნიშვნელობას ორ ქვეყანას შორის სავაჭრო კავშირების გაღრმავებისათვის, განიხილეს ორმხრივი საბანკო ურთიერთობის საკითხი საერთაშორისო ნორმების მიღედვით და მიაღწიეს შესაბამის შეთანხმებებს. 
– ვინაიდან საბანკო თანამშრომლობის არ არსებობა წარმოადგენს ორმხრივი სავაჭრო და ეკონომიკური კავშირების შემაფერხებელ ფაქტორს, მხარეებმა ამასთან დაკავშირებით წარმოადგინეს და განიხილეს სათანადო პირობების შექმნის ინიციატივები და გეგმები. 
ბ) ვაჭრობა

– ორი ქვეყნის საერთაშორისო გამოფენებში ქართული და ირანული კომპანიების მონაწილეობის ხელშეწყობის მიზნით, მხარეებმა გამოთქვეს სურვილი წაახალისონ თავიანთი ქვეყნის კომპანიები ორმხრივი ხელშეკრულების საფუძველზე საგამოფენო სივრცის გამოყოფის ნიადაგზე თანამშრომლობისათვის. 
– მხარეები შეთანხმდნენ ხელი შეუწყონ ორმხრივ თანამშრომლობას ორი ქვეყნის სავაჭრო–სამრეწველო პალატებს შორის და მეოთხე სამთავრობათშორისი კომისიის ფარგლებში ხელმოწერილი მემორანდუმის საფუძველზე შექმნან დაერთიანებული სავაჭრო საბჭო, ორი ქვეყნის სავაჭრო–სამრეწველო პალატებს შორის. 

– მხარეებმა ხაზი გაუსვეს ორმხრივი ეკონომიკური ურთიერთობის განვითარებაში სავაჭრო ინფორმაციების გაცვლის მნიშვნელობას და შეთანხმდნენ, რომ ირანის ვაჭრობის განვითარების ორგანიზაცია და საქართველოს შესაბამისი უწყება ხელს მოაწერენ ინფორმაციის გაცვლის სფეროში თანამსრომლობის ურთიერთგაგების მემორანდუმს. მემორანდუმის პროექტი მომზადებული იქნება ირანული მხარის მიერ და გადაეცემა ქართულ მხარეს. 
– ირანის კოოპერაციის, შრომისა და საზოგადოებრივი კეთილდღეობის სამინისტროსთან არსებული სოციალური უზრუნელყოფის ორგანიზაცია გამოთქვამს მზადყოფნას მის დაქვემდებარებაში არსებული საწარმოების პროდუქციის მათ შორის ბითუმის,  მედიკამენტების, ცემენტის, სამშენებლო მასალების, ჰიგიენური საშუალებების, და აგრეთვე სხვა პროდუქციის ექსპორტისათვის საქართველოში. აღნიშნულ კომპანიათა წინადადებების პაკეტი კომისიის ფარგლებში გადაეცა ქართულ მხარეს. 
გ) საბაჟო 

საბაჟო სფეროში თანამშრომლობის განვითარების მიზნით, ეკონომიკური თანამშრომლობის სამთავრობათშორისი მე–5 კომისიის ფარგლებში განხილული იქნა ადმინისტრაციული თანამშრომლობა საბაჟოებს შორის. ამასთან ორი ქვეყნის საბაჟო სამსახურების ხელმძღვანელებმა იმსჯელეს ეკონომიკური თანამშრომლობის სამთავრობათშორისი მე–4 კომისიის ფარგლებში ხელმოწერილი საბაჟო შეთანხმების შესრულების ფორმებზე.  

4. კულტურის, განათლებისა და ტურიზმის სფეროში თანამშრომლობის კომიტეტი
ა) უმაღლესი განათლება

–  ირანის მეცნიერების, კვლევებისა და ტექნოლოგიების და საქართველოს განათლებისა და მეცნიერების სამინისტროები მოამზადებენ შესაბამის ნიადაგს ორი ქვეყნის უნივერსიტეტების, უმაღლესი სასაწავლო დაწესებულებებისა და კვლევითი ცენტრების თანამშრომლობისათვის. 

– მხარეები ითანამშრომლებენ სტუდენტური ბანაკებისა და უნივერსიტეტის პროფესორ მასწავლებელთა დელეგაციების გაცვლის მიმართულებით, ირანისტიკის, სპარსულის ენის, ქართული ენის, ისტორიისა და საერთაშორისო ურთიერთობების განხრით. 

– ირანული მხარის მიერ მოხდება ქართული უნივერსიტეტების, მათ შორის თბილისის სამედიცინო უნივერსიტეტის, სხვადასხვა სახელმწიფო, თავისუფალი და არაკომერციული უნივერსიტეტების მიერ გაცემული საგანმანათლებლო დოკუმენტების აღიარება. მიუხედავად იმისა, რომ საქართველო აღიარებს ნებისმიერი ირანული უნივერსიტეტის მიერ გაცემულ დოკუმენტს, ამჟამად ირანში აღიარებულია მხოლოდ ჯავახიშვილის სახელმწიფო უნივერსიტეტის, ილიაუნის, სამხატვრო აკადემიის, კონსერვატორიის, ქუთაისის სახელმწიფო უნივერსიტეტის და საქართველოს ტექნიკური უნივერსიტეტის მიერ გაცემული საგანმანათლებლო დოკუმენტები. 

– ირანის მეცნიერების, კვლევებისა და ტექნოლოგიების და საქართველოს განათლებისა და მეცნიერების სამინისტროები შეთანხმდნენ სტუდენტებისათვის სრული დაფინანსების სასტიპენდიო პროგრამის  (A კატეგორია) გამოყოფაზე, იმ სასწავლო მიმართულებებით, რომლის განსაზღვრა მოხდება მხარეთა თანხმობით. ამასთან დაკავშირებით კომისიის ფარგლებში მხარეებმა განიხილეს სასწავლო მიმართულებები და მასთან დაკავშირებული სხვა დეტალები. 
– ქართული მხარე უზრუნველყოფს ირანის უმაღლეს სასწავლებლებში (თეირანის, მაზანდარანის, გილანისა და ისპაჰანის უნივერსიტეტები) ქართველოლოგიის კათედრების გახსნას. 

– მხარეები ხელს შეუწყობენ ორი ქვეყნის მეცნიერთა და მკვლევართა მონაწილეობას ამ ქვეყნებში გამართულ საერთაშორისო სემინარებსა და სიმპოზიუმებში. 

– მხარეები ხელს შეუწყობენ უმაღლესი სასწავლებელების ლექტორთა გაცვლას, ორი ქვეყნის უმაღლეს სასწავლებლებში სამეცნიერო მივლინებების მიზნით. 
– მხარეები შეთანხმდნენ ორმხრივ თანამშრომლობაზე ერთობლივი სამეცნიერო კვლევითი და ტექნოლოგიური გამოფენებისა და ერთობლივი კვლევითი პროექტების შესრულების მიზნით. 

– მხარეები გაცვლიან ინფორმაციებს, წიგნებს, სამეცნიერო გამოცემებს, სამეცნიერო დოკუმენტებს, სტუდენტთა ნაშრომებს, მიკროფილმებს და სასწავლო –კვლევით კომპიუტერულ პროგრამებს.
ბ) საშუალო განათლება

– მხარეები გაცვლიან ინფორმაციასა და რესურსებს განათლების სისტემის, სკოლამდელი განათლების,  ზოგადი განათლების, სწავლების ახლებური მეთოდების, სასწავლო ტექნოლოგიების, მასწავლებელთა საკვალიფიკაციო პროგრამების შესახებ და ითანამშრომლებენ საინფორმაციო ტექნოლოგიებისა (IT) და  საინფორმაციო კომუნიკაციების ტექნოლოგიების (ICT) სფეროში. 
– მხარეები შეთანხმდნენ აკადემიური პერსონალისა და განათლების სფეროს სპეციალისტთა დელეგაციების გაცვლაზე. დელეგაციების შემადგენლობა და ვიზიტების დრო განსაზღვრული იქნება მხარეთა თანხმობით. 

– მხარეთა ძალისხმევით, ორი ქვეყნის სკოლებს შორის თანამშრომლობა განხორციელდება იუნესკოს ასოცირებული სკოლების ქსელის (ASP) ფარგლებში ინტერნეტის საშუალებით. ამ თანამშრომლობისათვის მხარეები შეარჩევენ 10 სკოლას. 
– მხარეები გაცვლიან მოსწავლეთა ათკაციან ჯგუფებს და მოაწყობენ ერთკვირიანი ბანაკებს. ჯგუფს ეყოლება ერთი ხელმძღვანელი და ერთი მასწავლებელი. 

– ირანული მხარე ითხოვს საქართველოს განათლებისა და მეცნიერების სამინისტროს წარმომადგენლის დამატებას კონომიკური თანამშრომლობის ერთობლივი სამთავრობათშორისი კომისიის შემადგენლობაში და ქართული მხარის წინადადებებსა და მოსაზრებებს. 
 გ) კულტურა, ტურიზმი და სპორტი
– ირანის კულტურული მემკვიდრეობისა და ტურიზმის ორგანიზაცია გამოთქვამს მზადყოფნას ტურიზმის სფეროში თანამშრომლობის შესახებ, 1996 წელს ხელმოწერილი ურთიერთგაგების მემორანდუმის მოქმედების ვადის გასაგრძელებლად და ერთობლივი კომიტეტის შესაქმნელად, აღნიშნული მემორანდუმის შესრულებისა და განხლების მიზნით.  
– მხარეები ხელს შეუწყობენ კულტურის, ისტორიის, ლიტერატურისა და კინოს დარგებში ინფორმაციების, წიგნების, ისტორიული დოკუმენტების ასლების, გამოცემების, ფოტომასალებისა და სლაიდების გაცვლას. თანამშრომლობის დეტალები განისაზღვრება შესაბამისი სტრუქტურების მიერ. 
– ორი ქვეყნის ეროვნული ბიბლიოთეკები და არქივები გაცვლიან იმ რესურსებს, რომლებიც იქმნება ამ ქვეყნებში თითოეული მხარე ქვეყნის შესახებ და აგრეთვე ინფორმაციებს, წიგნებს, გამოცემებს და ხელნაწერების ციფრულ ვერსიებს. მხარეები ასევე ითანამშრომლებენ სპეციალისტთა და სტაჟიორთა გაცვლის, წიგნების გამოფენების ორგანიზებისა და დათვალიერებისა და ერთობლივი კვლევითი, სასაწავლო და საგამომცემლო პროექტების მიმართულებით. 
– მხარეები მხარს უჭერენ კინემატოგრაფიის სფეროში თანამშრომლობას და ორივე ქვეყანაში გამართულ ეროვნულ და საერთაშორისო კინოფესტივალებში  ორი ქვეყნის წარმომადგენლების მონაწილეობას. 

– საქართველოს კულტურისა და სამეცნიერო ცენტრები, მათ შორის გიორგი ჩუბინაშვილის სახელობის ქართული ხელოვნების ისტორიისა და ძეგლთა დაცვის კვლევის ეროვნული ცენტრი, კეკელიძის სახელობის ხელნაწერთა ცენტრი, ეროვნული არქივი, კულტურული მემკვიდრეობის ეროვნული სააგენტო და საქართველოს მეცნიერების ეროვნულ აკადემიასთან არსებული ცენტრები, ხოლო ირანის მხრიდან ირანის კულტურული მემკვიდრეობის, ხალხური რეწვისა და ტურიზმის სახელმწიფო ორგანიზაცია დაამყარებენ კონტაქტებს და ითანამშრომლებენ ინფორმაციების დამუშავების, მოძრავი ისტორიული, კულტურული და ხელოვნების ძეგლების აღწერისა და ორივე ქვეყანაში კულტურის ძეგლთა რეგისტრაციის მიმართულებით. 
– მხარეები გამოთქვამენ მზადყოფნას, ტურიზმის სფეროში თანამშრომლობის შესახებ 2005 წლის 18 იანვარს ხელმოწერილი შეთანხმების პუნქტების შესრულებასთან და ერთობლივი კომიტეტების შექმნასთან დაკავშირებით.

მხარეები გამართავენ კულტურის კვირეულებს, მუსიკალური, თეატრალური და შემოქმედებითი  ჯგუფების ვიზიტებს, მონაწილეობას მიიღებენ ორივე ქვეყნის მუსიკის, კინოსა და თეატრალურ ფესტივალებში. 

 ორი ქვეყნის კულტურის სამინისტროების თანამშრომლობის მიზნით, მხარეები სამთავრობათშორისი კომისიის ფარგლებში გამართავენ მოლაპარაკებებს. 
ირანისა და საქართველოს სპორტისა და ახალგაზრდობის საქმეთა სამინისტროები სპორტისა და ახალგაზრდობის საკითხებში ორმხრივი თანამშრომლობის განვითარების ინტერესიდან გამომდინარე, ხელს მოაწერენ ურთიერთგაგების მემორანდუმს. 
გ) დასაქმება და სოციალური დაცვა 

– ირანის კოოპერაციის, შრომისა და სოციალური კეთილდღეობის სამინისტრო გამოთქვამს მზადყოფნას სოციალური მხარდაჭერის, დასაქმების, სამეწარმეო საქმიანობის, შრომითი ურთიერთობისა და პროფესიულ–ტექნიკურინ სწავლებების სფეროში ორმხრივი თანამშრომლობის მემორანდუმის ხელმოსაწერად. 
– ირანის კოოპერაციის, შრომისა და სოციალური კეთილდღეობის სამინისტროსთან არსებული სოციალური უსაფრთხოების საინვესტიციო კომპანია გამოთქვამს მზადყოფნას ქართულ მხარესთან თანამშრომლობისათვის ენერგეტიკის, სამშენებლო, წარმოების, ფარმაცევტულ და სხვა სფეროებში. 
5) თეირანისა და თბილისის მერიებს შორის ურთიერთობა 
თეირანისა და თბილისის მერიები შეთანხმდნენ, რომ ტექნიკური, სავაჭრო, ეკონომიკური და დეველოპერული თანამშრომლობის შესაძლებლობიდან გამომდინარე, მომზადდება თანამშრომლობის დოკუმენტი და ხელმოწერილი იქნება მეხუთე სამთავრობათშორისი კომისიის ფარგლებში. 
6) თანამშრომლობა ირანის წითელი ნახევარმთვარის და საქართველოს წითელი ჯვრის საზოგადოებებს შორის
2013 წელს, ირანის წითელი ნახევარმთვარის და საქართველოს წითელი ჯვრის საზოგადოებებს შორის ხელმოწერილი თანამშრომლობის შეთანხმების მოქმედების ვადის დასრულებიდან გამომდინარე, ირანული მხარე ითხოვს აღნიშნული შეთანხმების გაგრძელებას  სამთავრობათშორისი  კომისიის დროს. ქართული მხარე ამასთან დაკავშირებით წარმოადგენს თავის მოსაზრებებსა და წინადადებებს. 
